
Annotatsiya: Maqolada, lalmikor maydonlarda ytishtirilayotgan ozuqabop o‘simliklarining 

ytilib ko‘payishiga to‘sqinlik qilib kelayotgan  geliotrop zaharli (kampirchopon, ko‘kmaraz) 

o‘simligining toksik ta’sirini vegetativ davridan to ytilish generativ (urug‘lash) davrgacha bo‘lgan 

muddatda toksik ta’sirini o‘rganish va unga qarshi zamonaviy pestitsidlar ENTOSTAR 

(Tribenurolmetil), ENTOPIK (klodinafop tefuril) kabi vositalar bilan yo‘qotish choralari 

keltirilgan. 

Kalit so‘zlar: geliotrop o‘simliklar, (Trichodesma incanum) kampirchopon, toksik ta’sir. 

 

 Mavzuning dolzarbligi. Lalmikor maydonlarda ytishtirilayotgan bug‘doy, arpa kabi 

ozuqabop o‘simliklarning o‘sishi va ytilishiga to‘sqinlik qilib kelayotgan geliotrop o‘simliklarning 

tarqalishi hozirgi kunda dolzarb masalalardan biridir. Ma’lumki qishloq xo‘jalik hayvonlari va 

parrandalarning barcha kasalliklari ichki yuqumsiz kasalliklar shu jumladan zaharlanishlar 

yitakchi o‘rinni egallaydi va chorvachilikka katta iqtisodiy zarar keltiradi. 

 Lalmikor maydonlarda ozuqabop o‘simliklar bilan birgalikda o‘sadigan geliotrop 

o‘simliklarning tarqalishi avvalgi asrimizning 20-yillarida Silmat va Robertsonlarning birinchi 

marta Janubiy Afrika aholisi orasida geliotrop toksikozi kasalligini aniqlagan. Kasallikni 

keltirib chiqaruvchi omillarni aniqlash natijasida barcha olimlar tomonidan ilmiy izlanishlar 

olib borilganda, asosan ozuqabop o‘simliklar bilan birgalikda o‘sadigan (kampirchopon, 

eshakmiya, ko‘kmaraz) kabi begona o‘tlarning urug‘larini iste’mo l qilish natijasida ichki 

zaharlanishlar kelib chiqishi aniqlangan (B.H.Vafaqulov va b. 1981). 

Geliotrop o‘simliklardan biri kampirchopon kabi o‘simliklar may oyining oxiri iyun 

oylarining boshida vegetativ davri boshlanadi va sentyabr oyigacha ytilib pishadi. Bu o‘simlik 

O‘zbekistoning deyarli barcha lalmikor yirlarida tarqalgan bo‘lib poyasi oq tuklar bilan 

qoplangan, barglari tuxumsimon, gullari sarg‘ish-oqimtir rangli hisoblanadi, yirning gektorida 

450 dan 550 tupgacha, ba’zi joylarda 40 ming tupgacha ham o‘sadi. Bir tup kampirchopon 150 

dan 2000 tagacha urug‘ tugadi. Urug‘ida 2,7 %, barg va poyasida 1,5 % alkaloid saqlaydi (V.E. 

Kreysberg 1955).  

Mavzuning maqsadi. Xususiy fermer xo‘jaliklarida ozuqabob mahsulotlarinig ytilib 

o‘sishiga to‘sqinlik qilib kelayotgan  zaharli geliotrop o‘simliklarining o‘sishi va ushbu ozuqaviy 

aralashmani hayvonlarning  iste’mol qilishi natijasida ularning organizmiga kuchli toksikologik 

o‘zgarishlarni keltirib chiqishi tufayli iste’molchi qishloq xo‘jalik hayvonlarga amiakli zarari kam 

bo‘lgan zamonaviy pestitsidlar orqali zaharli o‘simliklarni yuqotish maqsadga muvofiqdir.  

Madaniy o‘simliklar orasida, shuningdek, yaylov va lalmikor maydonlarda o‘sadigan 

begona o‘tlar bilan birgalikda zaharli o‘simliklarning o‘sishi xavfli tus olib, dehqonchilik fermer 

xo‘jaliklariga salbiy ta’sir qilishi bilan birgalikda chorvachilikga katta iqtisodiy zararga sabab 

bo‘lmoqda. Shulardan biri bu hozirda keng tarqalib kelayotgan kampirchopon zaharli o‘simligi 

bo‘lib poyasi oq tuklar bilan qoplangan, barglari tuxumsimon, gullari sarg‘ish-oqimtir rangli 

bo‘yi     50 sm dan to 1 m gacha yitadi (1-rasm). Olib borilgan tadqiqotlar natijalariga ko‘ra 

o‘simliklar lalmikor maydonlarda 10-15 foizgacha tarqalmoqda. Respublikamizning g‘alla 

ekiladigan maydonlarida turli xil zaharli o‘simliklar ham juda ko‘p o‘sadi. Bular jumlasiga 

kampirchopon, ko‘kmaraz, eshakmiya, kakra, oqquray, mingboshi, oqsanoq, sarigul va boshqalar 

kiradi. Ko‘rsatilgan o‘simliklarning ko‘pchiligi zaharli ta’siri yitarli darajada o‘rganilmagan.  

 

 
1-rasm. Kampirchoponning lalmikor maydonlarda, vegitativ  

davrida tarqalishi. 

 
2-rasm. Kampirchoponning oq-ko‘kish gullari. 

Ma’lumki zaharli o‘simliklarda alkaloidlar, glyukozoidlar, laktonlar, efir yog‘lari, bo‘yovchi 

moddalar mavjud. Shuning uchun ularni oz miqdori ham organizmga tushsa og‘ir zaharlanish 

chaqirmasa ham, ammo immunobiologik xususiyatini keskin pasaytirib yuboradi, yuqumli 

kasalliklarga qarshi emlash natija bermaydi. Mollarda surunkali tuberkulyoz, brutsellez, 

pasterellyoz, kolibakterioz singari kasalliklar ko‘payishiga sabab bo‘ladi. Bu kasalliklarga ayniqsa 

zotli chetdan keltirilgan qoramollar o‘ta sezuvchan bo‘ladi. Shuning uchun ham g‘allani yaxshi 

tozalash, zaharli o‘simliklar urug‘lari qo‘shilgan g‘alla chiqindilarini mollar ozuqasiga  qo‘shmaslik 

yoki omuxta yimga qo‘shish me’yorini ishlab chiqish chorvachilik uchun dolzarb masala 

hisoblanadi. Ammo, don tozalash zavodlarida, xirmonlarda ajratilgan zaharli o‘simliklar urug‘lari, 

barglari va poyalari, puch g‘alla donlari chiqindi ko‘rinishida yig‘ilib qoladi va keyinchalik 

hayvonlar uchun tayyorlanadigan omuxta yimga aralashtirib yuboriladi, Bir sezonda chiqindi 10-15 

foizgacha yig‘iladi. Bu miqdor g‘alla maydonini ko‘p yoki ozligiga, hamda joylashgan hududga, 

suvlik yoki lalmikorlikga bog‘liq. Masalan O‘zbekiston Respublikasining ko‘pgina viloyatlarida 

havfli chiqindilar juda ko‘p yig‘iladi. Avvalgi vaqtlarda bug‘doy, arpa yaxshi tozalanmasdan 

iste’mol qilinar edi. Natijada zaharlanishlar ko‘p uchraydi, hayvonlar va odamlar zaharlanib nobud 

bo‘lishgan.  

Hozirgi kunda esa yovvoyi va zaharli o‘simliklarni yo‘qotishda pestitsidlarning ko‘p 

turlari ishlatilmoqda lekin ularni ham qo‘llash yo‘riqnomasiga asosan ishlatish lozim. Aks holda 

masalan gektariga 1 kg o‘rniga yaxshi mahsuldorlikni olish maqsadida 2 kg ishlatish bu 

qonunga xilof ishlangan bo‘ladi hamda hayvonlar va odamlar organizmini pestitsidlar bilan 

zaharlanishiga sababchi bo‘lib qolishi mumkin. Hozirda zaharli va yovvoyi o‘simliklarni 

o‘sishini oldini olish maqsadida pestitsidlarning ENTOSTAR (Tribenurolmetil) bu preparat 

keng bargli begona o‘tlarni yo‘qotishga qaratilgan, ENTOPIK (klodinafop tefuril) boshoqli 

begona o‘tlarga qaratilgan peritroitlar bilan zaharli o‘tlarga qarshi kurashish mumkin. Ushbu 

preparatlar ozuqabop o‘simliklarga zarari kam bo‘lib istemolga tez ishlatilsa bo‘ladi.  

 Biz tadqiqotlarimizda kampirchopon zaharli o‘simligini toksik ta’sirini hayvonlar 

organizmiga vegitativ va generativ davrlarining qaysi vaqtida zaharlilik darajalari yuqori 

ekanligini aniqlash maqsadida o‘simliklarning poyasi, bargi va urug‘idan laboratoriyada 

mavjud quyonlarning ozuqasiga qo‘shib berildi. 

  Olib borilgan tadqiqotlar shuni ko‘rsatdiki quyonlar ozuqasiga kampirchoponing poyasi, 

bargi qo‘shib berilgan guruhga nisbattan urug‘i tuyib berilgan quyonlarda zaharlanishlar kuchli 

ta’siri natijasida ikkinchi haftadan boshlab klinik belgilar kuzatildi. Tajribalardan aniqlandiki 

birinchi guruh 3 bosh quyonlarda tez-tez siydik ajratish, bezovtalanish, tez-tez nafas olish, 

ishtahasizlik, burun va og‘iz qismidan sarg‘ish suyuqlikning ajralishi hamda uchinchi haftada 

umumiy ahvolining og‘irlashishi natijasida o‘lim bilan yakunlandi. Ikkinchi guruhlarda ham 

zaharlanishning klinik belgilari bir oydan keyin namoyon bo‘lib,  umumiy ahvolining og‘irlashishi, 

orriqlash, ishtahasizlik kuzatildi, lekin o‘lim holatlari kuzatilmadi. 

Xulosa: 1. Lalmikor maydonlarda ozuqabop o‘simliklarning ytilib pishishiga to‘sqinlik qilib 

kelayotgan geliotrop o‘simliklarning tarqalishini oldini olishda hayvonlar organizmiga zaharliligi 

bo‘lmagan pestitsidlar bilan yo‘qotish mumkin. 

 2. Kampirchopon o‘simligining vegitativ davridan generativ davrida hayvonlar organizmiga 

toksik ta’siri yuqori ekanligi aniqlandi. 

